
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Bugungi kunda respublikamiz qishloq xo‘jaligida yetishtirilayotgan mahsulotlar bozorlarini tahlil qilish hamda 
tovarlar oqimini samarali boshqarish tizimini shakllantirish ko‘p jihatdan iste’mol bozorlari va ishlab chiqarish jarayonlari 
o‘rtasidagi o‘zaro uyg‘unlikni ta’minlashga bog‘liq. Mazkur maqolada qishloq xo‘jaligi mahsulotlarini tashish, saqlash va 
sotish jarayonlari yagona tizim sifatida o‘rganilib, ushbu jarayonlar samaradorligini baholashning uslubiy yondashuvlari 
tahlil qilingan.

Kalit so‘zlar: oziq-ovqat xavfsizligi, kooperatsiya, marketing infratuzilmasi, sotish kanallari, qo‘shilgan qiymat, mahsulotlar 
oqimi, iste’mol narxlari.

Abstract. In the current economic conditions, the analysis of agricultural product markets and the formation of an effective 
system for managing commodity flows largely depend on ensuring coordination between production processes and 
consumer markets. This article examines the transportation, storage, and distribution of agricultural products as an 
integrated system and analyzes methodological approaches to assessing the efficiency of these processes.

Keywords: food security, cooperation, marketing infrastructure, distribution channels, value added, product flows, 
consumer prices.

Аннотация. В современных условиях анализ рынков сельскохозяйственной продукции и формирование 
эффективной системы управления товарными потоками во многом зависят от обеспечения согласованности 
между процессами производства и потребительскими рынками. В статье процессы транспортировки, хранения 
и реализации сельскохозяйственной продукции рассматриваются как единая система, а также анализируются 
методические подходы к оценке эффективности данных процессов.

Ключевые слова: продовольственная безопасность, кооперация, маркетинговая инфраструктура, каналы сбыта, 
добавленная стоимость, товарные потоки, потребительские цены.

K I R I S H
Ma’lumki, qishloq xo‘jaligi aholini oziq-ovqat mahsulotlari bilan ta’minlash, mamlakat oziq-ovqat 

xavfsizligini mustahkamlash, ularning xalqaro bozor segmentlaridagi roli va nufuzini oshirish, mahsulotlarni 
ichki va tashqi bozor konyunkturasi ta’sirida yuzaga keladigan narxlarning tebranishiga qarab yuqori daromad 
olish maqsadida sotish va eksport qilish imkoniyatlaridan to‘liq foydalanish iqtisodiy-ijtimoiy rivojlanishning 
barcha bosqichlarida ko‘p jihatdan marketing va logistika tizimlariga bog‘liq ekanligini alohida ta’kidlash joiz. 
Bu, o‘z navbatida, qishloq xo‘jaligi mahsulotlari ishlab chiqaruvchi va tadbirkorlik subyektlari samaradorligini 
oshirish maqsadida tabiiy-iqlim omillari hamda mavjud resurslardan innovatsiyalarni joriy etish asosida tejamli 
foydalanish, sarf-xarajatlarni kamaytirish va foydani ko‘paytirish yo‘nalishlariga oid marketing tadqiqotlari 
ko‘lamini kengaytirish hamda ularning natijalari asosida logistika tizimini bozor konyunkturasi o‘zgarishlariga 
mos ravishda takomillashtirishni istiqboldagi ustuvor vazifalardan biri sifatida dolzarb ahamiyatga ega ekanligini 
ko‘rsatadi.

Qishloq xo‘jaligida asosan xomashyo ishlab chiqarilishi, shuningdek, iste’mol bozorlarida mahsulotlar 
narxining mahsulot tannarxidan sezilarli darajada yuqori bo‘lishi sababli daromadlarning tarmoqlar o‘rtasida 
tabaqalanishida keskin tafovutlar kuzatiladi. Bu holat ishlab chiqaruvchilar faoliyatini rivojlantirishdagi asosiy 
to‘siqlardan biri hisoblanadi. Shu bilan birga, respublikamizda qishloq xo‘jaligi mahsulotlarini ishlab chiqarishda 
ichki bozor talabini tahlil qilish hamda ulgurji va chakana savdo subyektlari faoliyatining samaradorlik nisbatlarini 
tartibga solishga qaratilgan yaxlit va samarali mexanizmni shakllantirish jarayonida muayyan murakkabliklar 
yuzaga kelmoqda. Ushbu muammolarni hal etishda kooperatsiya tizimini rivojlantirish va uning vertikal 
hamda gorizontal integratsiyasini rag‘batlantirish, mahalliy ishlab chiqaruvchilar manfaatlarini himoya qilish, 
shuningdek, ta’minot tizimining samarali ishlashini ilmiy asoslash va uning tashkiliy-iqtisodiy mexanizmlarini 
chuqur tadqiq etish zarur hisoblanadi.

Shu bilan birga, mazkur bozorning funksional yuki o‘zgarishsiz qolmoqda va mavjud sharoitlarda davlatning 
iqtisodiy xavfsizligini ta’minlashda bozor mexanizmlarini rivojlantirish, ishlab chiqaruvchilar hamda ta’minotchilar 
manfaatlarining o‘zaro mutanosibligini to‘g‘ri tashkil etish alohida dolzarblik kasb etmoqda. Shunga ko‘ra, 
qishloq xo‘jaligi mahsulotlariga ichki va tashqi bozorlardagi talabni, shuningdek, bozordagi barcha iqtisodiy 
subyektlar o‘rtasidagi munosabatlarni o‘zaro uyg‘unlashtirish maqsadida ularga ta’sir ko‘rsatishning oqilona 
mexanizmlari va vositalarini aniqlash muammosi bugungi kunning dolzarb masalalaridan biri hisoblanadi.

M A V Z U G A  O I D  A D A B I Y O T L A R  S H A R H I
Qishloq xo‘jaligi mahsulotlari ishlab chiqarish samaradorligini baholashda marketing va logistika omillarining 

o‘rni, avvalo, ta’minot infratuzilmasi va hududiy aloqalarning rivojlanganlik darajasi bilan bog‘liq. S. Y. Abubakar 
tomonidan 1998-yilda olib borilgan tadqiqotlarda qishloq hududlarida yo‘l va transport infratuzilmasining 
holati mahsulotlarni bozorga yetkazib berish samaradorligiga bevosita ta’sir qilishi ilmiy asoslangan. Mazkur 
yondashuv qishloq xo‘jaligi mahsulotlari logistikasida tashish xarajatlari, yo‘qotishlar va vaqt omilini baholash 
zarurligini ko‘rsatib, marketing-logistika tizimining hududiy jihatlarini o‘rganishda muhim nazariy asos bo‘lib 
xizmat qiladi.

Qishloq xo‘jaligi sektorini rivojlantirish va bozor mexanizmlarini takomillashtirish masalalari I. Plan 
tomonidan ishlab chiqilgan “Agriculture Sector Development Strategy and Investment Plan” hujjatida 2010-yilda 
keng yoritilgan. Ushbu strategik hujjatda ishlab chiqarish, bozorga chiqish va investitsiya muhitini yaxshilash 
orqali qishloq xo‘jaligi mahsulotlarining raqobatbardoshligini oshirish masalalariga alohida e’tibor qaratilgan. 
Shuningdek, S. Ferris va hammualliflar tomonidan 2014-yilda olib borilgan tadqiqotlarda kichik fermer 
xo‘jaliklarini bozorlarga bog‘lash, sotish kanallarini rivojlantirish va maslahat xizmatlari orqali qo‘shilgan qiymat 
zanjirini mustahkamlash marketing va logistika samaradorligini oshirishning muhim sharti sifatida baholangan.

Marketing va logistika samaradorligini baholashda xalqaro savdo sharoitlari hamda narx raqobatbardoshligi 
muhim o‘rin tutadi. T. O. Ostashko tomonidan 2005-yilda o‘tkazilgan tadqiqotlarda qishloq xo‘jaligining 
xalqaro savdo tashkilotlari va integratsion tuzilmalar sharoitidagi faoliyati tahlil qilinib, bozor talablari va 
ta’minot zanjirlarini moslashtirish zarurligi asoslab berilgan. B. Pashaver esa 2007-yilda agrar sektorning narx 
bo‘yicha raqobatbardoshligini o‘rganib, ishlab chiqaruvchi daromadi va bozor narxlari o‘rtasidagi mutanosiblik 
muammolarini yoritgan. Amaliy jihatdan esa I. V. Ganyupenko tomonidan 2019-yilda marketing va logistika 
harakatlarini agrar biznes subyektlari faoliyatida tizimli tashkil etish masalalari tadqiq qilinib, samaradorlikni 
baholashda jarayon va natija ko‘rsatkichlarini uyg‘un holda qo‘llash zarurligi ta’kidlangan.

T A D Q I Q O T  M E T O D O L O G I YA S I
Qishloq xo‘jaligi mahsulotlarini ishlab chiqarish va sotish tizimida bozor talablarini uyg‘unlashtirish, ya’ni 

import hamda eksport hajmlarini belgilashda mahalliy ishlab chiqaruvchilar manfaatlarini hisobga olgan holda 
dehqon-fermer xo‘jaliklari faoliyati samaradorligini ta’minlash va ularning raqobatbardoshligini oshirish masalasi 
bir qator olimlar tomonidan tadqiq qilingan. Jumladan, B.Y.ning ilmiy ishlariga alohida e’tibor qaratish lozim. B. 
Pasxavera, Onegin, T.O. Ostashko, O.M. Mogilniy, T.M. Lozinskaya, I.V. Ganjupenko1 va boshqa mualliflar 
tomonidan olib borilgan tadqiqotlar natijalari bozorda sodir bo‘layotgan iqtisodiy jarayonlarning mohiyatini to‘liq 
qamrab olgan bo‘lsa-da, biroq ishlab chiqarilgan mahsulotlarning sotilishi hamda ta’minot kanallari uyg‘unligini 
to‘liq ochib bermagan. Shu sababli, qishloq xo‘jaligi mahsulotlari bozori ishtirokchilari manfaatlarini ro‘yobga 
chiqarishdagi nomutanosiblikni bartaraf etish, bozor ishtirokchilarining barcha funksional guruhlarida kengaygan 
takror ishlab chiqarishni rag‘batlantirish, shuningdek, tovarlar oqimini boshqarishni samarali tashkil etishning 

1	 Ocтaшкo Т. O. Ciльcькe гocпoдapcтвo в умoвaх COТ i ЄC. / Т. O. Ocтaшкo. – К.: Iнcтитут ciльcькoгo poзвитку, 2005. – 72 
c.  Пacхaвep Б. Цiнoвa кoнкуpeнтнicть aгpapнoгo ceктopa /Б. Пacхaвep // Eкoнoмiкa Укpaїни. — 2007. — № 1.— C. 78-87. 
Мapкeтингoвo-лoгicтичнi cиcтeми cуб’єктiв aгpapнoгo бiзнecу: пoбудoвa тa функцioнувaння / I. В. Гaнжуpeнкo. – Хapкiв: 
Cмугacтa типoгpaфiя, 2019. – 320 c.

iqtisodiy mexanizmlarini ilmiy jihatdan tadqiq qilish talab etiladi. Zero, mavjud tavsiyalarning aksariyatida 
mahalliy mahsulotlar bozorining yetarli darajada ishlashi hamda ishlab chiqaruvchilarning maksimal foyda 
olishlarini to‘liq ta’minlashda muayyan murakkabliklar kuzatilmoqda. Shu sababdan ham qishloq xo‘jaligi 
mahsulotlari bozori ishtirokchilari manfaatlarini ro‘yobga chiqarishdagi nomutanosiblikni bartaraf etish, 
bozor ishtirokchilarining barcha funksional guruhlarida kengaygan takror ishlab chiqarish uchun zarur shart-
sharoitlarni yaratish, shuningdek, ayriboshlash jarayonlari oqimida tegishli samaradorlik darajasiga erishish 
mexanizmlari qo‘shimcha ilmiy tadqiqotlar va amaliy ishlanmalarni talab qiladi.

Tadqiqotimizning ushbu qismi qishloq xo‘jaligi mahsulotlarini ishlab chiqarish va ichki bozorda faoliyat 
yurituvchi subyektlarning iqtisodiy manfaatlarini ta’minlash hamda ularning faoliyatini miqdoriy baholash 
metodologiyasini ishlab chiqishga qaratilgan.

Qishloq xo‘jaligi mahsulotlariga bo‘lgan talabni aniqlashda mavjud marketing infratuzilmasi hamda uning 
ishlash mexanizmini tahlil qilish orqali iste’mol bozorlarida vositachilarning roli va dehqon-fermer xo‘jaliklari 
manfaatlarining yetarli darajada ta’minlanmaganligi soha rivojlanishiga salbiy ta’sir ko‘rsatadi. Biroq ishlab 
chiqaruvchi va vositachilar manfaatlari uyg‘unligini ta’minlovchi iqtisodiy mexanizmlarni amaliyotga tatbiq 
etish orqali iste’mol bozorlarida raqobat muhitini shakllantirishga erishish mumkin. Yetishtirilgan qishloq 
xo‘jaligi mahsulotlarining taqsimlash tizimi, yuqorida qayd etilganidek, norasmiy vositachilar orqali iste’molga 
chiqarilishini hisobga olsak, ishlab chiqaruvchilar uchun iste’molchilar fikrlarini o‘rganish hamda ularning 
talablarini tadqiq etish jarayoni murakkablashadi. Shu bois qishloq xo‘jaligi mahsulotlari ichki bozorining 
marketing infratuzilmasi subyektlari faoliyatining xususiyatlarini hamda ularning ishlab chiqaruvchilar bilan 
o‘zaro munosabatlarini o‘rganishga ixtisoslashgan alohida marketing tadqiqotlari tizimini shakllantirish lozim.

Shuningdek, qishloq xo‘jaligi mahsulotlarini ishlab chiqaruvchi fermer xo‘jaliklari va boshqa subyektlarning 
umumiy sonini aniqlash hamda ularning ishlab chiqargan mahsulotlari statistikasini yuritish imkoni mavjud 
bo‘lsa-da, dehqon-uy xo‘jaliklarining umumiy statistikasini yuritish murakkab jarayon hisoblanadi. Shu bilan 
birga, ular tomonidan ishlab chiqarilgan mahsulotlar hajmini prognozlash ham muayyan qiyinchiliklarni keltirib 
chiqaradi.

Ichki bozorda turli qishloq xo‘jaligi mahsulotlarini tarqatish kanallarining tabaqalashtirilgan tuzilmasi va 
shunga mos ravishda subyektlar tomonidan taqsimlash tizimlaridan foydalanishdagi sezilarli farqlarni hisobga 
olish ishlab chiqaruvchilarning iqtisodiy manfaatlarini ta’minlash imkonini beradi. Chunki tovarlarni sotish 
kanallarini to‘g‘ri baholash orqali iste’mol bozorlaridagi barcha segmentlar haqida aniq axborot olish hamda 
ushbu bozor segmentlari talablari asosida ishlab chiqarishni tashkil etish imkoniyati yuzaga keladi.

Ishlab chiqaruvchining joriy faoliyatida iqtisodiy samaradorlik darajasini shakllantirishda muayyan 
mahsulotni taqsimlash tizimi tarkibida vositachilar manfaatlarining o‘rnini aniqlash muhim ahamiyat kasb etadi. 
Ya’ni qishloq xo‘jaligi mahsulotlarining to‘liq vositachilar orqali bozorlarga chiqarilishini hisobga olgan holda, 
vositachilar va mahsulot yetishtiruvchilar manfaatlarini to‘g‘ri baholash zarur. Chunki aynan shu yondashuv 
orqali iqtisodiy manfaatlarni uyg‘unlashtirish imkoniyati yuzaga keladi. Biroq qishloq xo‘jaligi mahsulotlarini 
chuqur qayta ishlash sohasi bundan mustasno hisoblanadi. Yuqoridagi fikrlarimiz asosan qishloq xo‘jaligida 
yetishtirilgan va qayta ishlanmasdan sotuvga chiqariladigan mahsulotlarni qamrab olib, ularni saqlash va sotish 
jarayonlarida qo‘shilgan qiymatni taqsimlash masalalarini o‘z ichiga oladi:

,           (1)
Bunda:
I – o‘rganiladigan bоzоrdagi vоsitachilarning ustunlik jihatlarini ifоdalоvchi ko‘rsatkich;

 – mahsulоtlarni taqsimlash jarayonida vоsitachilar hamda ishlab chiqaruvchilar o‘rtasidagi 
bоg‘liqlik funksiyasi;

x – o‘rganiladigan bоzоrda mahsulоtlar оqimini taqsimlash bоsqichlari;

 – ishlab chiqaruvchilar (x=1) hamda vоsitachilar (x=2) tоmоnidan shaklantirilgan 
qiymatlar o‘rtasidagi farqlardir. 

Demak, o‘rganilayotgan bozorlarda vositachilarning ustunlik jihatlarining yuqori bo‘lishi ishlab chiqaruvchi 
va iste’molchilar o‘rtasidagi tafovutning kattaligini ifodalaydi. Shuningdek, iste’mol bozorlarida shakllangan 
narxlarning katta qismi vositachilarga to‘g‘ri kelishi dehqon-fermer xo‘jaliklari uchun manfaatlilik darajasining 
pasayishiga olib keladi. Shu bilan birga, tanlab olingan mahsulotlar narxlarini yillar kesimida tahlil qilish, ya’ni 
iste’mol narxlari indekslari asosida qayta hisoblab, ularni yuqoridagi funksiyaga tatbiq etish orqali bozorda 
shakllangan narxlarga vositachilar va ishlab chiqaruvchilarning ta’sir koeffitsiyentlarini aniqlash mumkin.

T A H L I L  V A  N A T I J A L A R
O‘rganilgan hududlar bozorlaridagi ishlab chiqaruvchilar hamda vositachilar o‘rtasidagi bog‘liqlikni 

ifodalovchi ko‘rsatkichlar quyidagi jadvalda keltirilgan (1-jadval).

1-jadval. 2015-2023 yillarda еtishtirilgan meva-sabzavоtlar uchun ta’minot hamda vоsitachilarning ustunligi2

Yillar
Bоzоrda shakllangan narxlarda ishlab 

chiqaruvchi, vоsitachilar hamda 
ta’minotchilar ta’siri

ishlab chiqaruvchilar (x=1) 
hamda vоsitachilar (x=2) 

tоmоnidan shaklantirilgan 
qiymatlarning kapitallashuv 

funksiyasi

Vоsitachialrning 
ustunlik 

ko‘satkichalri

x=1 x=2
Еtishtirilgan go‘sht mahsulоtlari

2017 -0,18 0,156 0,336
2018 -0,088 -0,012 0,076
2019 0,396 -0,12 -0,516
2020 -0,216 0,066 0,282
2021 -0,209 0,089 0,298
2022 0,341 0,631 0,29
2023 0,337 0,633 0,296

Mevalar
2017 0,253 0,425 0,172
2018 0,268 0,452 0,184
2019 0,217 0,451 0,234
2020 0,219 0,457 0,238
2021 0,257 0,535 0,278
2022 0,243 0,465 0,222
2023 0,263 0,501 0,238

Sabzavоtlar
2017 0,224 0,406 0,182
2018 0,227 0,417 0,19
2019 0,215 0,381 0,166
2020 0,163 0,365 0,202
2021 0,172 0,388 0,216
2022 0,175 0,401 0,226
2023 0,23 0,436 0,206

Jadvaldan ko‘rinib turibdiki, olingan natijalarga ko‘ra ishlab chiqaruvchilar va vositachilarning narxlarga 
ta’sir ko‘rsatish indikatorlari ayrim yillarda manfiy qiymatlarni qabul qilgan. Jumladan, 2019-yilda yetishtirilgan 
go‘sht mahsulotlari narxlarida asosan ishlab chiqaruvchilar manfaatlarining yuqoriligi kuzatilgan bo‘lsa, 2020-
yildan boshlab vositachilar manfaatlarining o‘sib borishi qayd etilgan. Monografik tadqiqotlar natijalariga ko‘ra, 
go‘sht yetishtiruvchi dehqon xo‘jaliklarida kuzatilgan muammolar, xususan, ozuqa ta’minoti, zooveterinariya 
xizmatlari, sotish bilan bog‘liq muammolar hamda chorva mollari mahsuldorligining pasayishi ishlab chiqarish 
hajmining qisqarishiga olib kelgan. Shuningdek, meva-sabzavot bozorlarida shakllangan narxlarda asosan 
vositachilar ta’siri ustun ekanligini kuzatish mumkin.

Monografik kuzatuvlar natijalariga ko‘ra, aksariyat dehqon-fermer xo‘jaliklari yetishtirilgan mahsulotlarni 
saqlash va tashish bilan bog‘liq xarajatlarni, shuningdek, ishlab chiqarish sarflarini qoplash maqsadida hosil 
yig‘ilgan davrning o‘zidayoq mahsulotlarini sotishni afzal ko‘radilar. Bu holat ushbu davrda mahsulot taklifining 
yuqori bo‘lishiga, natijada narxlarning keskin pasayishiga zamin yaratadi.

Yuqorida keltirilgan jadval bozor subyektlarining funksional jihatdan ajralib turuvchi guruhlarining ustunlik 
darajasini, ularning bozor xususiyatlarini shakllantirishga ta’sirini hamda shunga mos ravishda bozorning 

2	  Muallif ishlanmasi

boshqa ishtirokchilari xatti-harakatlarini aniqlash imkonini beradi. Ushbu tadqiqotda yetishtirilgan go‘sht, meva 
va sabzavot mahsulotlari narxlarining o‘zgarishi asosiy tadqiqot obyekti bo‘lib hisoblangan bo‘lsa-da, mazkur 
mahsulotlarga shakllanadigan narxlarga ishlab chiqaruvchilar va vositachilar ta’siri ham yaqqol namoyon 
bo‘ladi.

1-jadval orqali nafaqat bozor ishtirokchilari daromadlari mutanosibligini ta’minlash funksiyasi nuqtayi 
nazaridan, balki taqsimlash tizimlarining joriy holatini aniqlash hamda ichki bozorda qishloq xo‘jaligi 
mahsulotlarini to‘g‘ri taqsimlash mexanizmlari to‘g‘risida umumiy tasavvurni shakllantirish imkoniyati yuzaga 
keladi. Shuningdek, mazkur yondashuv ishlab chiqarilgan mahsulotlarning yo‘qotilish hajmini kamaytirishga 
ham zamin yaratadi. Ta’kidlash joizki, meva-sabzavot mahsulotlari bozorlarida shakllangan narxlarda 
vositachilar manfaatlari yuqori bo‘lishiga qaramay, hosilni yig‘ib olish jarayonlari va tabiiy yo‘qotishlar bilan 
bog‘liq xarajatlar ishlab chiqaruvchilar zimmasida qoladi. Bu esa ishlab chiqaruvchilar uchun qo‘shimcha 
moliyaviy yuklamalarni keltirib chiqaradi. Shu bois iste’mol bozorlari muvozanatini ta’minlashda nafaqat 
ishlab chiqarish jarayonlarini, balki sotish va tashish tizimlaridagi ortiqcha xarajatlarni kamaytirish ham 
muhim ahamiyat kasb etadi. Shuningdek, mahsulotlarni taqsimlash kanallari faoliyatiga xizmat ko‘rsatuvchi 
subyektlarning iqtisodiy manfaatlarini to‘liq amalga oshirish darajasini muntazam tahlil qilib borish logistika-
marketing tizimi samaradorligini oshirishda muhim hisoblanadi.

Tadqiqotlar natijalari shuni ko‘rsatadiki, respublikamizda ishlab chiqarilgan mahsulotlarni sotish, tovarlar 
oqimini boshqarish hamda logistika ta’minotini takomillashtirish yo‘nalishlarida muayyan ilmiy izlanishlar olib 
borilmoqda. Bu esa qishloq xo‘jaligi sohasida marketing va logistika jarayonlarini tizimli rivojlantirish uchun 
muhim ilmiy-amaliy poydevor mavjud ekanligini anglatadi. Shu bilan birga, qishloq xo‘jaligi mahsulotlarining 
yo‘qotilishini kamaytirishga qaratilgan tadqiqotlarni yanada kengaytirish va chuqurlashtirish ushbu sohada 
samaradorlikni oshirish uchun qo‘shimcha imkoniyatlar yaratadi.

Bundan tashqari, qishloq xo‘jaligi ishlab chiqarishini tashkil etishda ta’minot zanjiri va logistika infratuzilmasini 
izchil rivojlantirish, ularni zamonaviy talablar asosida takomillashtirish istiqbolli yo‘nalishlardan biri hisoblanadi. 
Ishlab chiqaruvchilar, vositachilar hamda transport xizmatlarini ko‘rsatuvchi subyektlar o‘rtasidagi hamkorlikni 
yanada tizimli yo‘lga qo‘yish orqali mahsulotlarni yetkazib berish samaradorligini oshirish, logistika jarayonlarida 
ortiqcha sarf-xarajatlarni kamaytirish imkoniyati mavjud. Shuningdek, qishloq xo‘jaligi mahsulotlarini saqlash 
va taqsimlash bosqichlarida yo‘qotishlarni me’yorlashtirish hamda ilg‘or boshqaruv yondashuvlarini joriy etish 
orqali ta’minot zanjirining barcha bo‘g‘inlarida resurslardan yanada samarali foydalanishga erishish mumkin.

Fikrimizcha, qishloq xo‘jaligi mahsulotlari bozorlarini o‘rganishda kompleks yondashuvni qo‘llash, ya’ni 
ishlab chiqarish, tashish, saqlash, sotish va iste’mol jarayonlarini to‘liq qamrab olgan holda tadqiq etish zarur. 
Shunga ko‘ra, iste’mol bozorlarida shakllangan narxlarni tahlil qilish orqali bozorning boshqa ishtirokchilari 
xatti-harakatlarini yetarli darajada aniqlash imkoniyati yuzaga keladi. Ushbu metod orqali ayrim turdagi 
mahsulotlarni taqsimlash kanallari faoliyatiga xizmat ko‘rsatuvchi subyektlarning iqtisodiy manfaatlarini to‘liq 
amalga oshirish darajasini ham tahlil qilish mumkin.

Shu nuqtayi nazardan, o‘rganilayotgan qishloq xo‘jaligi mahsulotlari bozorlarida dehqon-fermer xo‘jaliklari 
tomonidan mahsulot ishlab chiqarish va sotish jarayonlarining iqtisodiy rentabellik darajasi quyidagi jihatlar 
bilan izohlanadi:

— mahsulot yetishtiruvchilar samaradorligini oshirish uchun ishlab chiqarish jarayonini to‘liq moliyalashtirish 
mexanizmlarini ishlab chiqish, ya’ni ishlab chiqaruvchilar yetishtiradigan mahsulotlar uchun resurslar va 
moliyaviy ta’minotning to‘g‘ri yo‘lga qo‘yilishi;

— mavjud bozor infratuzilmasining rivojlanish darajasi va undagi raqobat muhitining shakllanganligi, 
resurslar ta’minoti hamda iste’mol bozorlarida vositachilar va ishlab chiqaruvchilar uchun teng iqtisodiy 
imkoniyatlar yaratilganligiga bog‘liqligi.

Ta’kidlash joizki, agrar sohada bozorlarni tartibga solishda qo‘llaniladigan iqtisodiy mexanizmlar ishlab 
chiqarishning texnologik rivojlanish darajasiga qarab o‘zgarib boradi. Ya’ni, qishloq xo‘jaligi mahsulotlarini 
yetishtirish jarayonida sanoatlashtirishning o‘sib borishi va ishlab chiqarishning intensivlashuvi bozor 
muvozanatiga ta’sir ko‘rsatish mexanizmlarining ham o‘zgarishiga olib keladi.

X U L O S A  V A  T A K L I F L A R
Boshqaruv tizimini shakllantirish jarayonida yuqorida bayon etilgan tamoyillarning o‘zaro uyg‘unligi tashqi 

muhit omillari ta’sirida yuzaga kelishi mumkin bo‘lgan salbiy holatlarni bartaraf etish, ishlab chiqarish hamda 
tijorat faoliyatida uchraydigan turli xavf va xatarlarni kamaytirish, shuningdek, mavjud resurslardan oqilona 
foydalanish orqali iqtisodiy samaradorlikni oshirish uchun zarur shart-sharoitlarni yaratadi. Bunda boshqaruv 
tizimi faoliyatining izchilligi va barqarorligini ta’minlash, manfaatdor subyektlar o‘rtasidagi hamkorlikni 
kuchaytirish hamda jarayonlarni muvofiqlashtirish mexanizmlarini takomillashtirish alohida ahamiyat kasb 
etadi.

Shuningdek, ilmiy asoslangan uslubiy yondashuv savdo faoliyatini marketing-logistika tizimlarini 
rivojlantirish hisobiga kengaytirish imkonini beradi. Mazkur yondashuv marketing va logistika jarayonlarining bir-
birini to‘ldiruvchi hamda uzviy bog‘liq elementlar sifatida ishlashini ta’minlab, mahsulotlarni ishlab chiqarishdan 
tortib ularni bozorga chiqarish, yetkazib berish va sotishgacha bo‘lgan bosqichlarda boshqaruv samaradorligini 
oshirishga xizmat qiladi. Natijada savdo faoliyatining tashkiliy va iqtisodiy ko‘rsatkichlari mustahkamlanib, 
marketing-logistika tizimlari iqtisodiy samaradorlikni oshirishda muhim instrumental regulyator sifatida namoyon 
bo‘ladi.

Bundan tashqari, bunday yondashuv amaliyotda boshqaruv qarorlarini qabul qilishda uslubiy asos vazifasini 
bajarib, ishlab chiqarish va tijorat faoliyatidagi risklarni kamaytirish, resurslar taqsimotini oqilona yo‘lga qo‘yish, 
hamda mavjud imkoniyatlardan samarali foydalanish jarayonlarini yanada takomillashtirishga xizmat qiladi. 
Shu tariqa, marketing-logistika tizimlarini ilmiy asosda rivojlantirish va ularni boshqaruv amaliyotiga samarali 
integratsiya qilish iqtisodiy natijadorlikni oshirish uchun muhim yo‘nalishlardan biri sifatida baholanadi.

